
çré-çré-gauraharir jayati  
 

çukla-yajurvedéya-väjasaneya-saàhitopaniñad ity apara-nämné 

éçopaniñad 
 

oà  
pürëam adaù pürëam idaà pürëät pürëam udacyate | 

pürëasya pürëam ädäya pürëam evävaçiñyate ||1 
 

oà çäntiù çäntiù çäntiù om 
 

 --o)0(o-- 
 

||1|| 
 

vedäs tathä småti-giro yam acintya-çaktià 
såñöi-sthiti-pralaya-käraëam ämananti | 

taà çyämasundaram avikriyam ätma-mürtià 
sarveçvaraà praëati-mätra-vaçaà bhajämaù || 

 
vedeñu khalu karmaëo nikhila-pumartha-hetutvaà viñëos tu karmäìgatvaà svargädeù 
karma-phalasya nityatvaà jévasya prakåteç ca svataù kartåtvaà paricchinnasya 
pratibimbitasya bhräntasya vä brahmaëa eva jévatvaà cin-mätra-brahmätmakatva-dhé-
mäträd eväsya jévasya saàsåti-vinivåttir ity äpätato’rthä durmatibhiù pratéyante | tän imän 
pürva-pakñän vidhäya parasya viñëor iha svätantrya-sarva-kartåtva-särvajïya-
pumarthatvädi-dharmakatva-jïäna-sukha-svarüpatvaà nirüpyate | tathä hi—éçvara-jéva-
prakåti-käla-karmäkhyäni païca-tattväni çrüyante | teñu vibhu-caitanyam éçvaro’ëu-
caitanyaà tu jévaù | nitya-jïänädi-guëakatvam asmad-arthatvaà cobhayatra | jïänasyäpi 
jïätåtvaà prakäçasya raveù prakäçakatvavad aviruddham |  tatreçvaraù svarüpa-çaktimän 
prakåty-ädy-anupraveça-niyamanäbhyäà jagad vidadhan kñetrajïa-bhogäpavargau 
vitanoti | eko’pi bahu-bhävenäbhinno’pi guëa-guëi-bhävena deha-dehi-bhävena vidvat-
pratétir viñayo’vyakto’pi bhakti-vyaìgya ekarasaù prayacchati cit-sukhaà svarüpam | jéväs 
tv anekävasthä bahavaù | pareça-vaimukhyät teñäà bandhas tat-sämmukhyät tu tat-
svarüpa-tad-guëävaraëa-rüpa-dvividha-bandha-vinivåttis tat-svarüpädi-säkñätkåtiù | 
prakåtiù sattvädi-guëa-sämyävasthä tamo-mäyädi-çabda-väcyä tad-ékñaëäväpta-sämarthyä 
vicitra-jagaj-janané | kälas tu bhüta-bhaviñyad-vartamäna-yugapac-cira-kñiprädi-vyavahära-
hetuù kñaëädi-parärdhänta-cakravat-parivartamänaù pralaya-sarga-nimitta-bhüto dravya-
viçeñaù | éçvarädayaç catväro’rthä nityäù | jévädayas tu tad-vaçyäç ca | karma tu jaòam 
adåñöädi-çabda-vyapadeçyam anädi vinäçi ca bhavati | caturëäm eñäà brahma-çaktitväd 
ekaà çaktimad-brahmety advaita-väkye’pi saìgatir ity ädén arthän nirüpayituà svayam 
äcärya-svarüpä çrutir äha-- 

 
éçäväsyam idaà sarvaà  

yat kià ca jagatyäà jagat | 
tena tyaktena bhuïjéthä  

                                                
1 Govinda-bhäñye 1.1.9 s¨¨utram drañöavyam.. 



mä gådhaù kasya svit dhanam || 
 

éçä väsyam ity ädénäà manträëäm ätma-yäthätmya-prakäçakatvena virodhäd eva karma-
sva-viniyogaù kintüpäsanäyäm avirodhät | upäsanä tu jéva-parayoù sambandha-viçeña-
sädhanaà bhajanam eva | sambandho hi jéve para-sämmukhyam | ataù saìkñepato 
vyäkhyäsyämaù | éçä väsyeti tisro’nuñöubhaù | dadhyaììätharvaëa åsiù svaà çiñyaà 
putraà ca niñkäma-dharma-nirmala-cittaà sat-prasaìga-lubdhaà çraddhäluà çänty-
ädimantam adhikäriëam upasannam äha—éçä väsyam ity ädi | éça aiçvarye kvib-antaù éñöe 
iti éö sarvasyeçitä parameçvaraù | sa hi sarva-jantünäm ätmatvät sarvam éñöe | tenätmanä éçä 
parameçvareëedaà sarvaà pratyakña-pramäëa-siddhaà viçvaà väsyaà—vasa äcchädane, 
å-halor ëyad [päë 3.1.124] iti ëyat-pratyayaù | ëitvät svaritaù äcchädanéyam ity arthaù | 
sarvaà tena vyäptam iti çeñaù | sa evädhastät sa evopariñöät antar bahiç ca tat sarvaà 
vyäpya näräyaëaù sthitaù iti çruteù |  
 
yad vä, idaà sarvam éçä para-brahmaëä väsyaà vasa niväse ity asya rüpaà väsitam 
utpäditaà sthäpitaà niyamitaà ca | yato vä imäni bhütäni jäyante yena jätäni jévanti, 
yamayanty eña ta ätmäntaryämy amåta ity ädi-çruteù | na kevalaà pratyakña-gamyam éçä 
väsyam api tu sävaraëaà brahmäëòam ity äha—yad iti | yat kiàcit çruti-pramäëa-
siddhaà sthäpitaà jagatyäà jagat sthävara-jaìgamätmakaà çeñaà viçvam éçenotpäditaà 
niyamitaà cety arthaù | ataù käraëät teneçä tyaktena visåñöena svädåñöänusäriëä viñayeëa 
bhuïjéthäù bhogän anubhaveù | ito’dhikaà mä gådhaù | gådhu abhikäìkñäyäà mä 
käìkñéù | ito mamädhikaà bhavatv iti buddhià tyajety arthaù | paramätmädhénatvena 
tvad-icchäyä vyähatatväd iti bhävaù | evaà sat dhanaà kasya svit svid iti nipäto vitarke na 
kasyäpéty arthaù | sa eña sarvasya vaçé sarvasyeçänaù sarvam idaà praçästi yad idaà kià 
ca ity ädi çruter mukhya-dätä parameçvaro na svämi-sambandhäliìgitam anyat präëi-
jätam iti vairägyeëa bhavitavyam iti bhävaù ||1|| 
 

 --o)0(o-- 
 

||2|| 
 
idänéà citta-çuddhy-arthaà vihitam avaçyam anuñöheyam ity äha— 
 

kurvann eveha karmäëi jijéviñec chatäà samäù | 
evaà tvayi nänyatheto’sti na karma lipyate nare || 

 
karmaëy agnihoträdéni niñkämäëi kurvann eveha loke çataà çata-saìkhyakäù samäù 
saàvatsarän çata-varña-paryantaà jijéviñet jévitum icchet | evaà tvayi jijéviñati karma 
kurvati ca nare itaù etasmät agnihoträdi-karmäëi kurvataù prakäräd anyathä 
prakäräntareëa muktir nästi | yad vä, tal-liptatvaà nästéti bhävaù | tädåk karma tu na 
lipyate ||2|| 
 

 --o)0(o-- 
 

||3|| 
 
atha kämya-parän nindati— 
 



asuryä näma te lokä andhena tamasävåtäù | 
täàs te pretyäbhigacchanti ye ke cätma-hano janäù ||3|| 

 
asüryä iti | ye ke ca ye kecit janä ätmänaà ghnanti saàsäraiù sambandhayantéty 
ätmahanaù te pretya måtvä tän lokän abhigacchanti | lokäù kathambhütäù ? ity apekñäyäm 
äha—asüryä näma ity ädi | asüryä asura-präpyäù näma te lokä andhena gäòhena tamasä 
ävåtäù saàvåtä ity arthaù | avidväàsaù kämya-paräù ätma-hantäro janä måtvä duranta-
tamasävåtam asura-lokaà gacchantéti bhävaù ||3|| 
 

 --o)0(o-- 
 

||4|| 
 
brahma-vijïänam eva mukti-sädhanam ity uktam | tad brahma kià-vidham ity ata äha— 
 

anejad ekaà manaso javéyo 
nainad devä äpnuvan pürvam arñat | 

tad dhävato’nyän atyeti tiñöhat 
tasminn apo mätariçvä dadhäti ||4|| 

 
triñöup-chandaskeyam åk | anejad akampanam acalad abhayam iti vä ekaà samädhika-
rahitam | yad vä, sarva-bhüteñu vijïäna-ghana-rüpeëaikam | manaso javéyo vegavattaraà 
tad-apräpyam | devä indiryäëi brahmädyä enat etat brahma na äpnuvan na gocarékurvanti 
tatra hetuù pürvam arñad ity ädi | pürvam arñat pürvam eva gataà javanän manaso’pi | kià 
ca loka-vilakñaëaà lakñaëäntaram äha—tiñöhad iti | tiñöhatéti tiñöhat sva-sthäne sthitam api 
sarva-gatatvät dhävataù drutaà gacchataù anyän mana-ädén atyeti atikramya tiñöhati 
acintya-çaktitväd ity arthaù | kià ca mätriçvä väyuù kriyätmakaù apaù karmäëi präëinäà 
ceñöä-lakñaëäni dadhäti dhärayati | yad vä, mätariçvä yasmin sarva-karmäëi sthäpayatéti 
||4|| 
 

 --o)0(o-- 
 

||5|| 
 

rahasyaà sakåd uktaà na cittam ärohatéti pürva-mantroktam api punar vadati— 
 

tad ejati tan naijati 
tad düre tad v antike | 
tad antarasya sarvasya 

tad u sarvasyäsya bähyataù || 
 

anuñöup | tat prakåtam ätma-tattvam ejati calati tad eva na ejati ca svato naiva calati acalam 
eva sat müòha-dåñöyä calatévety arthaù | yad vä naijati naijayati sadäcärän pariträëäya 
sädhünäm ity ukteù | kià ca tad düre düra-deçe’sti varña-koöi-çatair apy aviduñäm 
apräpyatvät düre ivety arthaù | tadvantike tad u antike viduñäà hådy-avabhäsamänatväd 
antika ivätyantaà samépa iva | na kevalaà düre’ntike asti kintv asya sarvasya näma-rüpa-



kriyätmakasya jagato’ntar abhyantare tad evästi | asya sarvasya bähyato bahir api tad u tad 
evästi äkäça-baddhyäpakatvät ||5|| 
 

 --o)0(o-- 
 

||6|| 
 
athopäsanä-prakäram äha— 
 

yas tu sarväëi bhütäni  
ätmany evänupaçyati | 

sarva-bhüteñu cätmänaà  
tato na vijugupsate || 

 
anuñöup | yaù punar adhikäré sarväëi bhütäni avyaktädi-sthävaräntäni cetanäcetanäni 
ätmanätmany eva anupaçyati brahmaëy eva sarväëi bhütäni sthitänéti jänäti ätmänaà 
brahma ca sarva-bhüteñu anupaçyati tatas tasmät darçanät na vijugupsate jugupsäà 
näpnoti mukto bhavatéty arthaù ||6|| 
 

 --o)0(o-- 
 

||7|| 
 
iyam evärthaà dvitéyo mantro vadatéty äha— 
 

yasmin sarväëi bhütäni  
ätmaiväbhüd vijänataù | 
tatra ko mohaù kaù çoka  
ekatvam anupaçyataù || 

 
anuñöup | yasminn avasthä-viçeñe vijänataù sarväëi bhütäni ätmani santy ätmä ca sarva-
bhüteñv astéti viçeñaëa jïänavataù puruñasya sarvaà khalv idaà brahma ity ädi-väkyärtha-
vicäreëa sarväëi bhütäny ätmaiväbhüd bhavanti | taträvasthä-viçeña ekatvam ätmaikatvam 
anupaçyatas tasya ko mohaù kaù çokaç ca mohaç cäjïänato bhavatéti ||7|| 
 

 --o)0(o-- 
 

||8|| 
 
evambhütätma-jïäninaù phalam äha— 
 

sa paryagäc chrutam akäyam avraëam 
sanäviraà çuddham apäpa-viddham | 
kavir manéñé paribhüù svayambhür 

yäthätathyato’rthän vyadadhät  
çäçvatébhyaù samäbhyaù || 



 
jagaté yo’dhikäré pürvokta-prakäreëätmänaà paçyati sa édåçam ätmänaà paryagät paryag 
äpnoti | kédåçaà ? çuklaà çuddha-vijïänänanda-svabhävaà, akäryaà na vidyate 
bhogärthaà käyaù çaréraà yasya tam | avraëa acchidraà pürëaà asnäviraà na vidyante 
snäväù çirä yasya so’snäviras tam | atraiva hetu-garbha-viçeñaëam äha—çuddham 
anupahatam | tad eva spañöayati—apäpa-viddhaà dharmädharma-varjitam | käyädi-
rahito’pi paramätmä jagat-sarjanädi karoty acintya-çaktitväd ity äha—kavir iti | jïäné yaà 
paryeti sa ätmä çäçvatébhyaù samäbhyaù çäçvatéñu samäsu yäthätathyato yathärtha-
svarüpän arthän padärthän vyadadhät vidadhäti | kédåçaù saù ? kaviù sarvajïaù manéñé 
medhävé paribhüù sarvasya vaçé svayambhüù svatantraù ||8|| 
 

 --o)0(o-- 
 

||9|| 
 

idänéà pürvokta-prakäreëänätma-vidaù karma-niñöhäù santaù kevalaà karma kurvanti 
eva ye jijéviñanti tän praty ucyate— 
 

andhaà tamaù praviçanti  
ye’vidyäm upäsate | 

tato bhüya iva te tamo  
ya u vidyäyä ratäù || 

 
ñaò anuñöubhaù | atra vidyävidyayoù samuccicéñayä pratyekaà nindocyate | ye janäù 
avidyäà vidyäyä anyä avidyä karma täà kevaläm upäsate kurvanti svargärthäni karmäëi 
kevalaà tat-paräù santaù anutiñöhanti te präëinaù andham adarçanätmakaà tamaù 
ajïänaà praviçanti saàsära-paramparäm anubhavantéty arthaù | tatas tasmäd 
andhätmakät tamasaù saàsäräd bhüya iva bahutaram eva tamas te praviçanti ye u ye 
punaù vidyäyäà kevalätma-jïäne eva ratäù ||9|| 
 

 --o)0(o-- 
 

||10|| 
 

jïäna-karmaëoù phala-bhedam äha— 
 

anyad evähur vidyayä  
anyad ähur avidyayä | 
iti çuçrüma dhéräëäà  

ye nas tad vicacakñire || 
 

vidyayä jïänenänyad eva phalam ähuù | avidyayä karmaëä sädhyam anyad eva phalam 
ähuù | yad vä vidyayätma-jïänenänyad eva phalam amåta-rüpam ähur brahma-vädinaù 
avidyayä karmaëä vänyad eva phalaà pitå-lokädi-rüpam ähur vidväàsaù | karmaëä pitå-
loko vidyayä deva-loko deva-loko vai lokänäà çreñöhas tasmäd vidyäà praçaàsanti ity ädi 
çruteù | katham etad avagatam ity äha—itéti |  ity evaà çuçruma çrutavanto vayaà 



dhéräëäà dhématäà vacanam | ye äcäryä no’smabhyaà tat karma ca jïänaà ca svarüpa-
phalato vicacakñire vyäkhyätavantas teñäm ayam ägamaù päramparyägata iti bhävaù ||10|| 
 

 --o)0(o-- 
 

||11|| 
 

samuccayam äha— 
 

vidyäà cävidyäà ca yas  
tad vedobhayaà saha | 
avidyayä måtyuà tértvä  
vidyayämåtam açnute || 

 
vidyäà ca jïänaà ca avidyäà ca karma ca yat tad etad ubhayaà saha ekena 
puruñeëänuñöheyaà yo veda jänäti | yad vä vidyä ätma-jïänam avidyä tat-sädhana-bhütaà 
karma ca dvayaà paraspara-samuccayärtha-hetutvena yo veda ekenaiva 
puruñeëänuñöheyam iti jänäti so’vidyayä éçvarärpaëa-buddhyä kåtänäm agnihoträdi-
karmaëäà måtyuà märakam antaù-karaëa-malaà tértvä antaù-çuddhyä kåta-kåtyo bhütvä 
vidyayätma-jïänenämåtatvaà mokñam açnute präpnoti ||11|| 
 

 --o)0(o-- 
 

||12|| 
 

andhaà tamaù praviçanti  
ye’sambhütim upäsate | 
tato bhüya iva te tamo  

ya u sambhütyäà ratäù || 
 

adhunä vyäkåtävyäkåtopäsanayoù samuccicéñayä pratyekaà nindocyate | ye’sambhütià 
sambhavanaà sambhütiù käryasyotpattir utpatti-viçiñöä vä tasyä anyä asambhütiù prakåtiù 
käraëaà täà avyäkåtäkhyäà avidyä-käma-karma-béja-bhütäm adarçanätmikäm upäsate te 
tad-anukärya-brahmaëi hiraëya-garbhädau u eva ratäs te tatas tasmäd api bhüyaù 
bahutaram iva eva tamaù praviçanti ||12|| 
 

 --o)0(o-- 
 

||13|| 
 
athobhayor upäsanayoù samuccaya-käraëam avayavataù phala-bhedam äha— 
 

anyad evähuù sambhaväd  
anyad ähur asambhavät | 

iti çuçrüma dhéräëäà  
ye nas tad vicacakñire || 



 
sambhavät sambhüteù kärya-brahmopäsanäd anyad eva påthag eva andhataratamaù 
praveça-lakñaëaà phalam ähuù kathayanti dhéräù | tathä asambhaväd asambhüter 
avyäkåtopäsanäd anyad eva phalam uktam andhaà tamaù praviçantéty ähuù | ity evaà 
vidhaà dhéräëäà dhématäà vacaù çuçrüma vayaà çrutavantaù | ye dhérä no’smäkaà tat 
pürva-sambhüty-asambhüty-upäsana-phalaà vicacakñire vyäkhyätavantaù ||13|| 
 

 --o)0(o-- 
 

||14|| 
 
yata evam ataù samuccayaù sambhüty-asambhüty-upäsanayor yukta ekaika-
puruñärthatväc cety äha— 
 

sambhütià ca vinäçaà ca  
yas tad vedobhayaà saha | 

vinäçena måtyuà tértvä  
sambhütyämåtam açnute || 

 
sambhütim asambhütià prakåtià ca a-kära-lopaç chändasaù | vinäçaà vinaçvaraà 
hiraëyagarbhaà ca yaù tat veda ubhayaà saha vinäço dharmo yasya käryasya tena 
dharmiëäbhedenocyate vinäça iti | tena vinäçena hiraëyagarbhopäsanenämåtaà äpekñikaà 
prakåti-laya-lakñaëam açnute samuccayopäsanäyäà tu aëimädy-aiçvarya-lakñaëaà çubha-
phalaà bhävéti bodhyam ||14|| 
 
 

 --o)0(o-- 
 

||15|| 
 

evaà präptädhikära-çiñyaà prati pramätma-svarüpaà nirüpya tat-säkñätkäro mokña-
sädhanam ity atéta-granthenoktam | sa ceçvara-säkñätkäro na çravaëädi-mätreëa bhavati 
näpi mokñaù säkñätkära-mätreëa, kintu bhagavad-anugrahäd eva | ato’nuñöhita-çravaëa-
mananädikenäpi säkñätkärärthaà präpta-säkñätkäreëäpi ca mokñärthaà yathä bhagavat-
prärthanaà käryaà tat-prakära-pradarçanärthä hiraëmayena pätreëety ädy-uttara-
manträù | taträditya-rüpopäsanam äha— 
 

hiraëmayena pätreëa  
satyasyäpihitaà mukham | 
tat tvaà püñann apävåëu  
satya-dharmäya dåñöaye || 

 
anuñöup | hiraëmayam  iva hiraëmayaà jyotir-mayaà yat pätraà pibanti yatra sthitä 
raçmayo yatra sthitän iti vä pätraà sürya-maëòalaà tena tejo-mayena maëòalena satyasya 
äditya-maëòala-sthasya avinäçinaù puruñottamasya çré-bhagavataù mukhaà mukham iti 
sarva-vigrahopalakñaëaà lélä-vigraha-svarüpam apihitam äcchäditaà vartate tat tan 
mukhaà he püñan puñëätéti püñä tat sambodhanaà he bhakta-poñaka paramätman tvam 



apävåëu apävåtam anäcchäditaà kuru | kim-artham ? satya-dharmäya dåñöaye satya-
dharmasya mad-ädi-bhakta-janasya darçanäya säkñätkäräyeti åñi-prärthanam ||15||   
 

 --o)0(o-- 
 

||16|| 
 
tad eva spañöékåtya åñir yäcate— 
 

püñann ekarñe yama sürya 
präjäpatya vyüha raçmén samüha | 

tejo yat te rüpaà kalyäëatamaà tat te paçyämi 
yo’säv asau puruñaù so’ham asmi || 

 
uñëik | he püñan ! he ekarñe ! he yama ! he sürya ! he präjäpatya ! raçmén prakäçayan 
vyüha tvadéyaà tejaù samühaà ca svarüpaà saìkocayan madéyaà jïänaà vistärayety 
arthaù | yad vä, he püñan ekarñe yama sürya präjäpatya raçmén mac-cakñuña upaghätakän 
svän raçmén vyüha vigamaya teja ätméyaà jyotiù samühaà upasaàhara mad-darçana-
yogyaà kuru | tathä yat te tava rüpaà kalyäëatamam atyanta-çobhanaà parama-
maìgalaà vä tat te tava prasädäd ahaà paçyämi | kena prakäreëa paçyaséty ata äha—ya iti 
yo’sau puruño maëòaläntara-sthaù asau tad-itaraù pratéka-sthitaç ca so’ham asmi bhavämi 
||16|| 
 

 --o)0(o-- 
 

||17|| 
 
idänéà mariñyato mama väyur adhyätma-paricchedaà hitvädhidaivatätmänam anilaà 
praviçatv iti prärthayate— 
 

väyur anilam amåtam  
athedaà bhasmäntaà çaréram | 
oà krato smara kåtaà smara 
krato smara kåtaà smara || 

 
gäyatré | he paramätman !  mariñyato mama väyuù saptadaçätmaka-liìga-çaréra-rüpaù 
präëaù adhyätma-paricchedaà hitvädhidaiva-rüpaà sarvätmam amåtaà süträtmänam 
anilaà mukha-präëaà pratipadyatäm iti väkya-çeñaù | jïäna-karma-saàskåtaà liìgam 
utkramayatv ity arthaù | athänantaram idaà sthüla-çaréram agnau hutaà sat bhasmäntaà 
bhasmävasänaà bhüyät | om iti yathopäsanam om-pratékätmakatvät satyätmakam agny-
äkhyaà brahmäbhedenocyate | oà he krato ! he saìkalpätmakaà manaù smara yan mama 
smartavyaà tasyäyaà kälaù samupasthito’taù smara tvaà brahmacarye gärhasthye ca 
mayä paricaritaù tat smara | tathä kåtaà yan mayä bälya-prabhåty-adya-yävad-anuñöhitaà 
karma tac ca smara | krato smara kåtaà smareti punar-vacanam ädarärtham ||17|| 
 

 --o)0(o-- 
 



||18|| 
 
säkñätkära-prärthanänantaram agni-pratékaà bhagavantaà mokñaà prärthayate— 
 

agne naya supathä räye asmän 
viçväni deva väyunäni vidvän | 
yuyodhyasmaj juhuräëam eno 

bhüyiñöhäà te nama-uktià vidhema || 
 

ägneyo triñöup | he deva ! kréòädi-guëa-viçiñöa ! he agne ! agni-pratéka ! bhagavan ! asmän 
supathä çobhanena märgeëa deva-yäna-lakñaëena naya gamaya | kim artham ? räye 
dhanäya mukti-lakñaëäya | kédåças tvam ? viçväni sarväëi vayunäni karmäëi prajïänäni vä 
vidvän jänan | kià ca juhuräëaà kuöilaà pratibandhakaà vaïcanätmakaà enaù päpam 
asmat asmattaù sakäçät yuyodhi påthak kuru viyojaya näçayety arthaù | tato viçuddhäya te 
tubhyaà bhüyiñöhäà bahutaräà nama-uktià namaskära-vacanaà vidhema kuryäma | 
édåçäbhéñöa-sädhakasya tava pratikaraëaà namaskära-paramparaiva na tv anyat 
pratyupakaraëam astéti bhävaù ||18|| 
 

 --o)0(o-- 
 

oà pürëam adaù pürëam idaà pürëät pürëam udacyate | 
pürëasya pürëam ädäya pürëam evävaçiñyate || 

oà çäntiù çäntiù çäntiù || hariù oà || 

